
  

21. oktober 2007  UKA 2007/37

  

Ilisimatusarfik pillugu Inatsisartut inatsisissaannut siunnersuut 

pillugu 

Inatsisartut Kultureqarnermut Ilinniartitaanermullu Ataatsimiititaliaata 

ISUMALIUTISSIISSUTAA 

 
Siunnersuutip aappassaaneerneqarnerani saqqummiunneqartoq 

 
Inatsisartut Kultureqarnermut Ilinniartitaanermullu Ataatsimiititaliaat 
suliarinninnermini ukuninnga inuttaqarpoq: 

 
Inatsisartunut ilaasortaq Kristian Jeremiassen, Atassut, siulittaasoq 
Inatsisartunut ilaasortaq Ruth Heilmann, Siumut, siulittaasup tullia 
Inatsisartunut ilaasortaq Doris Jakobsen, Siumut 
Inatsisartunut ilaasortaq Juliane Henningsen, Inuit Ataqatigiit 
Inatsisartunut ilaasortaq Lene Knüppel, Demokraatit 

UKA 2007-imi ulloq 3. oktober 2007-imi siullermeerinerup kingorna 
ataatsimiititaliap inatsisissatut siunnersuut misissorpaa imaattunillu 
oqaaseqarfigissallugu: 

Siunnersuutip imarisai 

Ilisimatusarfiup, ilinniartitsisutut ilinniartitaanerup, isumaginninnermi siunnersortitut 
ilinniartitaanerup, peqqissaasutut ilinniartitaanerup, tusagassiortutut 
ilinniartitaanerup Inerisaaviullu aaqqissugaanikkut ataatsimoortillugit 
katersorneqarnissaat inatsisikkut qulakkeerneqassaaq.  

Tusarniaaneq 

Inatsisissatut siunnersuut ulloq 15. maj 2007-imit ulloq 19. juni 2007-ip tungaanut 
tusarniaassutigineqarpoq. Tusarniaaffigineqartut pillugit inatsisissatut 
siunnersuummut nalinginnaasumik nassuiaatit innersuussutigineqarput. 
Ilinniagaqartut kattuffii KIK aamma Avalak inatsisissatut siunnersuut pillugu 
tusarniarneqarsimanngitsut ataatsimiititaliap maluginiarpaa. UKA 2007/37-ip 
siullermeernerata kinguninngua inatsisissatut siunnersuut Pisortaqarfiup KIK-mut 
aamma Avalak-imut tusarniaassutigigaa Ilaqutariinnermut, Kultureqarnermut, 



Ilinniartitaanermut Ilageeqarnermullu Naalakkersuisup ulloq 18. oktober 2007-imi 
isumasioqatigiilluni ataatsimiinnermi paasissutissiissutigaa (ilanngussaq 1 aamma 2). 
Tusarniaanermut piffissaliussap ulloq 19. oktober 2007-imi qaangiunnerani 
tusarniaanermut akissutinik tigusaqartoqarsimanngitsoq ataatsimiititaliamut 
paasissutissiissutigineqarpoq. 

Ataatsimiinnerit 

IMAK, Inerisaavik, Ilinniarfissuaq aammalu Ilisimatusarfik inatsisissatut 
siunnersuummut isumaat tusarniarlugit UKA 2007-imi ataatsimiititaliap 
ataatsimeeqatigai. Aammattaaq Ilimmarfik iserterfigineqarnissaminut 
piariingajalersoq ataatsimiititaliap takuniarpaa. Kiisalu Ilaqutariinnermut, 
Kultureqarnermut, Ilinniartitaanermut Ilageeqarnermullu Naalakkersuisoq 
ataatsimiititaliamit ataatsimeeqatigineqarlunilu ulloq 18. oktober 2007-imi 
isumasioqatigalugu ataatsimeeqatigineqarpoq (ilanngussaq 1 aamma 2). 

Ataatsimiititaliap siunnersuummik suliarinninnera 

Inatsisissatut siunnersuummi siunertarineqartut siullermeerinermi partiinit 
amerlanerussuteqartunit Siumumit, Atassummit Inuit Ataqatigiinnillu 
taperserneqartut ataatsimiititaliap paasivaa. Ataatsimiititaliami ikinnerussuteqartut 
Demokraatineersut siunnersuut ataatsimut isigalugu apeqqusernartippaat. 

Ilinniartitaanerit taaneqartut tunngavissaannik pilersitsisussamik aqutsinermut 
inatsimmik pilersitsinissamik siunertat ataatsimiititaliap iluarai. Inatsit 
suliassaqarfimmut annertuumut atuuttussaq Kalaallit Nunaanni siunissami 
ilinniartitaanernut annertuumik pingaaruteqartoq pineqarmat ataatsimiititaliamit 
oqaatigineqassaaq. Taamaattumik illuatungeriit susassaqartut tamarmik 
pilersaarusiornermi peqataatinneqarnissaat aammalu inatsimmik tuaviuussamik 
akuersissuteqartoqannginnissaa pingaaruteqartorujussuuvoq. 

Siullermeerinermi Demokraatit Inatsisartut ataatsimiittarfianni apeqqutigisaannut 
akissuteqaatit nuutinnerat ataatsimiititaliami suliarinninnermi atugassaq 
Ataatsimiititaliap tiguaa. (Ilanngussaq 3). 

Ataatsimiititaliap siunnersuummut oqaaseqaatai 

Ataatsimiititaliap suliarinninneranut atatillugu atortussat tiguneqartut 
ataatsimiititaliap misissorpai apeqqutillu arlallit ataani tulleriinnilersorneri malillugit 
sammineqartussat oqaluuseralugit: 

1) Ilisimatusarfimmi siulersuisut katitigaanerat 
2) Utaqqiisaasumik aaqqissuussineq 
3) Sunneqatigiinneq 
4) Ilisimatusarnermik tunngaveqarneq 
5) Inerisaaviup meeqqat atuarfiannut tunngasumik suliassai 
6) Ilisimatusarfiup siulersorneqarnera 



1) Ilisimatusarfimmi siulersuisut katitigaanerat  

Ilisimatusarfimmi qullersat ilisimatusarfimmi siunnersuisoqatigiittut 
toqqarneqartartut siulersuisunut allanngortinneqarnissaat Naalakkersuisunit 
siunniunneqartoq ataatsimiititaliap maluginiarpaa. Ilinniartitaanerit inuiaqatigiinnut 
ammasumik attaveqarnissaannik tunngaviusumik isummernermut siulersuisuliilluni 
ilusiliineq naapertuuttoq ataatsimiititaliap akueraa. Siulersuisunik toqqaanermut 
katiterinermullu iluserititassatut Ilisimatusarfimmit saqqummiunneqartoq 
ataatsimiititaliamit maluginiarneqarpoq (ilanngussaq 4). 

Siulersuisuni ilaasortassat arfinillit avataaneersussat toqqarneqartarnissaannut 
tunngatillugu Naalakkersuisut siunnersuutaat aammalu Ilisimatusarfiup 
siunnersuutaa ataatsimiititaliamit oqaluuserineqarput. 

Siulersuisuni ilaasortassat Naalakkersuisunit toqqarneqartussat Ilisimatusarfiup 
pituttuisuunngitsumik innersuussuteqarneratigut toqqarneqartarnissaat 
ataatsimiititaliap isumaqatigiittup inassutigaa. Naalakkersuisut allannguutissatut 
siunnersuummik tassunga naapertuuttumik suliaqarnissaat inassutigineqarpoq. 

2) Aaqqissuussaagallartoq  

Ulloq 9. oktober 2007-imi ataatsimiinnermi Ilisimatusarfiup ataatsimiititaliamut 
pingaarnertut kaammattuutaa tassaavoq aaqqissuussigallarnermik ukiuni tallimani-
arfinilinni atuuttussamik inatsisissatut siunnersuummut ilanngussisoqassasoq, 
taamaaliornikkut immikkoortuni tamani ilinniarnerit qaffasissusissaat 
qulakkeerneqarsinnaaqqullugu aammalu eqqortumik tunngaveqarluni Ilisimatusarfik 
pillugu inatsit siunissamut qulakkeerisooqqullugu (ilanngussaq 4). Ukiuni 
arlaqarnerusuni utaqqiisaasumik aaqqissuussineq Ilisimatusarfiup suliffeqarfinnik 
ilinniarfinnillu maanna atuuttunik ataatsimoortitsinera pissutigalugu 
naleqquttuunngitsutut Naalakkersuisunit isigineqartoq Naalakkersuisut 
isumasioqatigiilluni ataatsimiinnermi paasissutissiissutigaat. Utaqqiisaasumik 
aaqqissuussineq siunnersuutigineqartoq aqutsisunik maanna atuuttunik 
parnaarinnissasoq, tassanilu ilinniartitaaffiit nutaat, tassunga ilanngullugit tassani 
ilisimatusartut, ilinniartitsisut ilinniartullu aqutsinermut mattunneqassasut 
Naalakkersuisut isumaqarput. Taamatut aaqqiinerup Ilisimatusarfimmi 
ilinniartitaanerit nutaat ataqatigiilluarnissaanik akornutaanissaa Naalakkersuisut 
ilerasuutigaat. Ataatsimoortunngortitsineq iluatsissappat ilinniartitaanerit, 
ilisimatusartut, ilinniartitsisut ilinniartullu tamarmik naligiittariaqarput, tamallu 
oqartussaaneranni periuseq naligiinnermik ataqqeqatigiinnermillu tunngaveqartoq 
Ilisimatusarfiup aqunneqarnerani aallaaviulluni (ilanngussaq 1 aamma 2). 

Naalakkersuisunit siunnersuutigineqartoq ataatsimiititaliami 
amerlanerussuteqartunit Siumumit, Atassummit Inuit Ataqatigiinnillu 
taperserneqarpoq. 

Immikkoortuni tamani ilinniarnerit qaffasissusissaat qulakkeerneqarsinnaaqqullugu 
aammalu eqqortumik tunngaveqarluni inatsisissatut siunnersuut siunissamut 
qulakkeerisooqqullugu aaqqissuussigallarnermik ukiuni tallimani-arfinilinni 



atuuttussamik inatsisissatut siunnersuummut ilanngussisoqarnissaata 
pisariaqartinneqarneranik Ilisimatusarfiup oqarnera ikinnerussuteqartut 
Demokraatit isumaqatigaat.  

3) Sunneqatigiinneq sipaarutillu 

Atorfinissutaasinnaasumik ilinniartitaanerit ilisimatusarnermik 
tunngaveqartilernerisigut ilinniartitaanikkut ilisimatusarnikkullu tunngavissat 
annertunerulerlutillu siammasinnerulissasut, suliatigullu sunneqatigiinneq aammalu 
annertuumik ingerlatsinikkut iluaqutissat anguneqassasut Naalakkersuisut 
isumaqarput. Siunissarli qaninnerusoq isigalugu ataatsimuulersitsineq 
aningaasartuuteqarnerulernermik pilersitsisinnaasoq, aqutsinerullu 
ataatsimuulersinneratigut aammalu ataatsimut atuartitsinikkut sunneqatigiinnerit 
siunissami ungasinnerusumi aatsaat pissasut tusarniaaffigineqartut arlallit uparuaraat 
ataatsimiititaliap maluginiarpaa. Tamatuma saniatigut ilinniagaqartut amerlinerat 
ilinniaqatigiiaanik amerlanernik pilersitsinissamik pisariaqartitsilissaaq, tamannalu 
aningaasartuutit qaffannerannik ingerlaannartumik kinguneqassalluni. Taamaattumik 
siunnersuutip aningaasaqarnikkut kingunerisassaanik piviusorsiortumik nassuiaat 
kiisalu ilinniarfiit arlallit ataatsimuulersinneqarneranni sunneqatigiinneq qanoq 
piviusunngortinneqartussatut naatsorsuutigineqarnersoq pillugu paasissutissat 
ataatsimiititaliamit amigaatigineqarput. 

Aningaasaqarnikkut sunneqatigiinnerit pillugit naatsorsukkat nassuiaatillu 
sukumiinerusut ilanngunneqarnissaat Aningaasaqarnermut Pisortaqarfiup 
tusarniaanermut akissummini qinnutigigaa ataatsimiititaliap maluginiarpaa. 
Tamannali pisimanngilaq. Taamaakkaluartoq Aningaasaqarnermut Pisortaqarfik 
tusarniaanermut akissutimi pingajuanni annikinnerusumik allannguinissamik 
pisariaqartitsineq kisiat oqaatigaa, tamatumalu saniatigut allanik oqaaseqaateqarnani. 

4) Ilisimatusarnermik tunngaveqarneq 

Ilinniartitaaneq ilisimatusarnermik tunngaveqartoq apeqquserneqartariaqanngitsoq 
Naalakkersuisut isumaqarput erseqqissaatigalugulu "Atorfinissutaasinnaasumik 
bachelorinngorniarnermut atatillugu ilisimatusarnermik tunngaveqarneq 
isumaqarpoq, ilisimatusartut ulluinnarnilu sulisuusut toqqaannartumik imminnut 
attaveqarnerat pilersinneqassasoq – illugiimmik iluaqutaasussamik." (Ilanngussaq 
3). 

Ilisimatusarfik paasissutissiivoq Danmarkimi Ilisimatusarnermut, Teknologiimut 
Ineriartortitsinermullu Ministeriaqarfik ilisimatusarnermik tunngaveqarluni 
ilinniartitaanermut nassuiaammik siunnersuuteqarsimasoq, tamatumani piumasaqaat 
pingaarutilik tassaassalluni "Ilinniagaqartut ilisimatusanermik ingerlatsisunit 
annertuumik ilinniartinneqarnissaat". Piumasaqaat tamanna eqquutsinniarlugu 
atorfinissutaasinnaasumik ilinniartitaanerit ilisimatusarnermik tunngaveqassusertik 
minnerpaamik 33%-imut annertusisariaqaraat Ilisimatusarfik missingiivoq. 
(Ilanngussaq 4) 



Atorfinissutaasinnaasumik ilinniartitaanerit ilisimatusarnermut atatinneqartut 
pinnagit ilinniartitaanerit pineqartut ilisimatusarnermik 
tunngaveqartinneqalernissaannik isumassarsiaq pitsaasoq ataatsimiititaliami 
amerlanerussuteqartut Siumumeersut, Atassummeersut Inuit 
Ataqatigiinneersullu akuersaarpaat. Ilisimatusarnermik tunngaveqarluni 
ilinniartitaanernut Naalakkersuisut nassuiaataat ataatsimiititaliami 
amerlanerussuteqartunit tusaatissatut tiguneqarpoq. 

Ilisimatusarnermik tunngaveqarluni ilinniartitaanernut Naalakkersuisut nassuiaataat 
naammanngitsutut ataatsimiititaliami ikinnerussuteqartut Demokraatit 
isumaqarput. Naleqassutsimut sunniuteqanngitsumik nunanilu tamalaani 
akuerisaasumik ilinniartitaanermut ilisimatusarnermik tunngaveqartumut 
nassuiaammik erseqqinnerujussuarmik imaqartumik inatsisissatut siunnersuummi 
paragrafiliinissamik pisariaqartitsisoqarnera saneqqunneqarsinnaanngitsoq 
ataatsimiititaliami ikinnerussuteqartut isumaqarput. 

Atorfinissutaasinnaasumik maanna ilinniartitaanerit ilisimatusarnermik 
tunngaveqartinneqalernissaat ikinnerussuteqartunit naapertuuttutut isigineqanngilaq, 
ilinniartitaanerillu taakku ilinniartitaanernut ilisimatusarnermut 
atatinneqartunngortinneqarnissaat siunnersuutigaat. 

5) Inerisaaviup meeqqat atuarfiannut tunngasumik suliassai 

Ulloq 2. oktober 2007-imi ataatsimiititaliamik ataatsimeeqateqarnermi Inerisaaviup 
Ilisimatusarfiullu kattutsinniarnerat ernumanartoqartikkini IMAK-ip oqaatigaa 
(ilanngussaq 5). Inerisaaviup meeqqat atuarfiannut atasumik suliaasa 
sallutinneqarnissaat ineriartortitsinissamik isumaqatigiissummi Naalakkersuisut 
Ilisimatusarfimmik isumaqatigiissutiginiagaanni qulakkeerneqassasut 
Naalakkersuisut paasissutissiissutigaat (ilanngussaq 3).  

Tamanna tunngavigalugu Ilinniarfissuaq aammalu Inerisaavik ulloq 8. oktober 2007-
imi ataatsimiititaliamit ataatsimeeqatigineqarput. Ilinniarfissuaq inerisaavilluunniit 
inatsisissatut siunnersuummut tunngatillugu isumakuluuteqanngillat inatsisillu 
atuutilernissaa qilanaaralugu. 

Taamaattumik Inerisaaviup suliassai naammaginartumik isumagineqassasut 
ataatsimiititaliami amerlanerussuteqartut Siumut, Atassut Inuit Ataqatigiillu 
isumaqarput. 

Inatsimmi matumani meeqqalluunniit atuarfiat pillugu inatsimmi 
ilanngunneqarnerisigut meeqqat atuarfiannut tunngasumik Inerisaaviup suliassai 
qulakkeerneqartariaqartut ikinnerussuteqartut Demokraatit isumaqarput. 

6) Ilisimatusarfiup siulersorneqarnera 

Ataatsimiititaliami amerlanerussuteqartut Siumut, Atassut Inuit Ataqatigiillu 
inatsisissatut siunnersuummut allannguutissatut siunnersuummik saqqummiussipput. 
Allannguutissatut siunnersuut ilanngussaq 6-itut ilanngunneqarpoq. Inuit Kalaallit 



Nunaanni pissutsinik ilisimasaqarluartut naammaginartumillu ilinniagallit 
salliutinneqarnissaasa qulakkeerneqarnissaanik amerlanerussuteqartut 
kissaateqarnerat allannguutissatut siunnersuuteqarnermut tunngaviuvoq. 

Allannguutissatut siunnersuut akuersissutigineqassasoq ataatsimiititaliami 
amerlanerussuteqartut inassutigaat. 

Oqaasertaliussassatut Naalakkersuisunit siunnersuutigineqartut 
atatiinnarneqarnissaat ataatsimiititaliami ikinnerussuteqartut Demokraatit 
kissaatigaat. Ilinniartitaanerit ilisimatusarnermik tunngaveqartinneqartussaammata 
ilisimatuutut akuerisaasumik misilittagaqarnissaq pisariaqartoq Demokraatit 
isumaqarput. 

Ataatsimiititaliap inassuteqaatai 

Ataatsimiititaliami amerlanerussuteqartut allannguutissatut siunnersuutaat siuliani 
taaneqartoq akuersissutigineqassasoq ataatsimiititaliami amerlanerussuteqartut 
Siumut, Atassut Inuit Ataqatigiillu inassutigaat. 

Siuliani taaneqartutut oqaaseqarlutik siunnersuut tamatuma kingorna 
iluserilikkamisut iluseqarluni akuersissutigineqassasoq ataatsimiititaliami 
amerlanerussuteqartut Siumut, Atassut Inuit Ataqatigiillu inassutigaat. 

Siuliani oqaaseqaatit tunngavigalugit siunnersuut itigartitsissutigineqassasoq 
ataatsimiititaliami ikinnerussuteqartut Demokraatit inassutigaat. 

Taama oqaaseqarluni Inatsisartut Kultureqarnermut Ilinniartitaanermullu 
Ataatsimiititaliaata siunnersuut aappassaaniigassanngortippaa. 

Inatsisartut
Kultureqarnermut Ilinniartitaanermullu
Ataatsimiititaliaq
Landstinget
Kultur- og Uddannelsesudvalget


Ilaqutariinnermut, Kultureqarnermut,
Ilinniartitaanermut, Ilisimatusarnermut
Ilageeqarnermullu Naalakkersuisoq Tommy Marø


Ulloq/Dato:
J.nr.:


17. oktober 2007
01.39.01.04


Sisamanngorneq ulloq 18. oktobari 2007-mi nal. 17.00 ataatsimiittarfik 2-mi Kultureqarnermut


Ilinniartitaanermullu Ataatsimiititaliami isumasioqatigiilluni ataatsimiinnissamut aggersaassut


UKA 2007/37 Ilisimatusarfimmut tunngatillugu Kultureqarnermut Ilinniartitaanermullu Ataatsimiititaliamit


suliarineqarpoq. Tamanna tunngavigalugu itisiliissutaasumik nassuiaasoqarnissaa siunertaralugu


Naalakkersuisunut ilaasortaq ataatsimiititaliamit aggersarneqarpoq, tulliuttuni erseqqinnerusumik


ataatsimiititaliamit paasineqarnissaat kissaatigineqarluni:


1) Ilinniagaqartut kattuffii KIK aamma Avalak inatsisissatut siunnersuut pillugu tusarniarneqarsimanngitsut


ataatsimiititaliap maluginiarpaa, tamannalu amigaatitut isigineqarpoq. Amigaatigineqartoq taanna


Naalakkersuisut aaqqiivigisimaneraat tamatumunngaluunniit oqaaseqaateqarniarnersut ataatsimiititaliap


tusarusuppaa.


2) Ilisimatusarfimmi qullersat Ilisimatusarfimmi siunnersuisoqatigiittut toqqarneqartartut siulersuisunut


allanngortinneqarnissaat siunniunneqarpoq. Ilinniagaqartut sunniuteqaqataasarnerat pilliutigalugu


ilisimasalinnik aqutsisoqarnissaa salliutinneqartoq ataatsimiititaliap maluginiarpaa. Siulersuisunik


toqqaanermut katiterinermullu iluserititassatut Ilisimatusarfimmit allagaq ilanngunneqarpoq.


Tamatumunnga Naalakkersuisoq qanoq oqaaseqaatissaqarpa?


3) Ilisimatusarfiup pingaarnertut kaammattuutaa tassaavoq inatsisissatut siunnersuut


atorunnaarsinneqassasoq aammalu piffissami ukiuni tallimani-arfinilinni atuuttussamik


aaqqissuussigallarnermik taarserneqassasoq, taamaaliornikkut eqqortumik tunngaveqarluni


ilisimatusarfik pillugu inatsimmik siunissamut qulakkeerisumik suliaqarnissaq periarfissinneqassaaq.


Tamatumunnga Naalakkersuisoq  qanoq oqaaseqaatissaqarpa?


Kiisalu ilisimatusarfimmi ilinniakkatigut qaffasissuseq Ilisimatusarfimmit ernummatigineqartoq


oqaatigineqarpoq, inatsisissatummi siunnersuummi naliliinermut ataatsimiititaliamut sulisussanut


ilisimatusarsimasunut atorfinitsitsinissamut piumasaqaatitaqanngimmat. Tamatumunnga


Naalakkersuisoq  qanoq oqaaseqaatissaqarpa?

4) Maannakkut inatsisissatut siunnersuut saqqummiunneqartoq akuersissutigineqassanngikkaluarpat,


ilaatigut Ilisimatusarfiup eqqarsarnartoqartitaasa ilaat aaqqiivigineqarsinnaanngippata 2008-imut


qanoq kinguneqassava?


5) Aningaasaqarnikkut sunneqatigiinnerit pillugit naatsorsukkat nassuiaatillu sukumiinerusut


ilanngunneqarnissaat Aningaasaqarnermut Pisortaqarfiup tusarniaanermut akissummini qinnutigigaa


ataatsimiititaliap maluginiarpaa. Tamannali pisimanngilaq. Taamaakkaluartoq Aningaasaqarnermut


Pisortaqarfik tusarniaanermut akissutimi pingajuanni annikinnerusumik allannguinissamik


pisariaqartitsineq kisiat oqaatigaa, tamatumalu saniatigut allanik oqaaseqaateqarnani.


Ataatsimiititaliamit tamanna ima paasineqartariaqarpoq, Aningaasaqarnermut Pisortaqarfiup KIIIP-llu


akornanni missingiusiatut suliarineqarsimapput, inatsisissatut siunnersuut akuersissutigineqassappat


sipaarutissatut naatsorsuutigisat 2008-mut aningaasaliissutinut inatsimmi piviusunngortinneqassapput.


Aningaasaliissutissatut allannguutinut Naalakkersuisoq paasissutissanik saqqummiussassaqarpa?


6) Kiisalu ilinniartitaanermut ilisimatusarnermik tunngaveqartumut erseqqinnerujussuarmik, naleqassutsimut


sunniuteqanngitsumik nalinginnaasumillu akuerisaasumik nassuiaammik inatsisissatut siunnersuummi


pisariaqartitsisoqarnera saneqqunneqarsinnaanngitsoq ataatsimiititaliaq isumaqarpoq. Ilinniartitaanermik


ilisimatusarnermut tunngaviusumik Naalakkersuisut nassuiaateqarnissaannik ataatsimiititaliaq


kissaateqarpoq kiisalu Naalakkersuisoq inatsisissatut siunnersuummi nassuiaammik ilanngussissasoq


qinnuigineqarluni.


7) Inerisaaviup Ilisimatusarfiullu kattutsinniarnerat IMAK-ip ernumanartoqartikkaa Ataatsimiititaliap


oqaatigissavaa. IMAK-ip Naalakkersuisullu akornanni allaffigeqatigiittarnerit nuutinneri Ataatsimiititaliap


pissarsiarai.


• Sulisut akissarsiaat atorfininnermilu atugassarititaasut qanoq aalajangersimasumik Naalakkersuisumit


qulakkeerneqassappat? Suliffeqarfinni Ilisimatusarfimmut katigunneqartuni atorfeqartut maanna


akissarsiatik atorfininnermilu atugassarititaasut pigiinnassagaat § 32, imm. 4-mi allassimasoq


Ataatsimiititaliap ilisimavaa. Aalajangersakkami matumani pissutsit nassatarisaannik utaqqiisaasumik


atuuttuussaaq, ilinniareersimasammi suliamut tunngasumik akuerisaasumik akuerineqarnerisa


kingunerisaannik akissarsiat assiinngissitaalernissaat aammalu sulisut imminnut


assersuunneqarsinnaasut akornanni akissarsianik assigiissaarinissaq ataatsimoorullugu


ilisimatusarfissami pisariaqartinneqalissammat.


• Inerisaaviup suliassai Ilimmarfimmut nuunneqartussaanngitsunut tunngasut eqqarsaatigalugit


suliassanik aaqqiiniarnermi akisussaassuseqartumik ilinniakkatigut pisariaqartunik aningaasatigullu


nukissat qanoq piviusunngortinneqarnissaa qulakkeerniarneqarpa? Suliassallu taakku qanoq


aaqqinneqarnissaat Naalakkersuisunit tunngaviatigut qulakkeerniarneqarpa?


8) Inatsisissatut siunnersuummut tunngatillugu ataatsimiititaliamut Naalakkersuisut annertunerusumik


oqaaseqaatissaqarpat paasissutissiissutissaqarpalluunniit?







Side 3 af 3


-------


Isumasioqatigiilluni ataatsimiinnerit Naalakkersuisunut ilaasortap ataatsimiititaliallu akornanni politikkikkut


oqaloqatigiinnertut sapinngisamik iluseqartinneqartarnissat Kultureqarnermut Ilinniartitaanermullu


Ataatsimiititaliamit anguniarneqarpoq, taamaattumik atorfillit peqataatinneqartarnerat


minnerpaaffimminiinnissaa pisariaqartoq kissaatigineqarluni. Oqaloqatigiinnissaq matumani pineqarmat


akissutigineqartut toqqaannartumik oqalugiarnertut iluseqarnissaat atortoqarluni


atuffasserpalaannerminngarnit ataatsimiititaliamit kissaatigineqarpoq.


Kiisalu apeqqutit suliani allassimasut pillugit allakkiamik kalaallisut danskisullu isumasioqatigiilluni


ataatsimiinnermut atatillugu pissarsisinneqarnissani Kultureqarnermut ilinniartitaanermullu Ataatsimiititaliap


kissaatigaa. Atortussat isumasioqatigiilluni ataatsimiinnerup kinguninngua uunga nassiunneqarnissaa


qinnutigineqarpoq ahni@gh.gl.


Inussiarnersumik inuulluaqqusillunga


Kristian Jeremiassen
Kultureqarnermut Ilinniartitaanermullu Ataatsimiititaliami


Siulittaasoq

NAMMINERSORNERULLUTIK OQARTUSSAT   GRØNLANDS HJEMMESTYRE


Ilaqutariinnermut, Ilinniartitaanermut, Kultureqarnermut Ilageeqarnermullu Naalakkersuisoq
Landsstyremedlem for Familie, Uddannelse, Kultur og Kirke


Inatsisartut Kultureqarnermut, Ilinniartitaanermut, Ilisimatusarnermut
Ilageeqarnermullu Ataatsimiititaliaat


18. oktober 2007 isumasioqatigiinnermi apeqqutinut akissutit


Apeqqut 1)
Ilinniagaqartut kattuffii KIK aamma Avalak inatsisissatut siunnersuut
pillugu tusarniarneqarsimanngitsut ataatsimiititaliap maluginiarpaa,
tamannalu amigaatitut isigineqarpoq. Amigaatigineqartoq taanna
Naalakkersuisut aaqqiivigisimaneraat tamatumunngaluunniit
oqaaseqaateqarniarnersut ataatsimiititaliap tusarusuppaa.


Akissut:
Kultureqarnermut, Ilinniartitaanermut, Ilisimatusarnermullu Pisortaqarfiup
UKA2007/37-ip siullermeerneqarnerata kingorna inatsisissatut siunnersuut
KIK-mut Avalak-mullu ingerlaannartumik tusarniaassutigisimagaat
Naalakkersuisut paasissutissiissutigissavaat. Tallimanngorneq ulloq 19.
oktober 2007 akissuteqarnissamut killiliunneqarsimavoq, tusarniaalluni
allakkiat ilanngunneqartut takusigit. Tusarniaanermi akissutigineqartut
pissarsiarineqarpata Naalakkersuisut taakku Inatsisartut Kultureqarnermut,
Ilinniartitaanermut, Ilisimatusarnermut Ilageeqarnermullu
Ataatsimiititaliaannut nassiutissavaat.


Apeqqut 2)
Ilisimatusarfimmi qullersat Ilisimatusarfimmi siunnersuisoqatigiittut
toqqarneqartartut siulersuisunut allanngortinneqarnissaat
siunniunneqarpoq. Ilinniagaqartut sunniuteqaqataasarnerat pilliutigalugu
ilisimasalinnik aqutsisoqarnissaa salliutinneqartoq ataatsimiititaliap
maluginiarpaa. Siulersuisunik toqqaanermut katiterinermullu
iluserititassatut Ilisimatusarfimmit allagaq ilanngunneqarpoq.
Tamatumunnga Naalakkersuisoq qanoq oqaaseqaatissaqarpa?


Akissut:
Inatsisissatut siunnersuutip § 11, imm. 1, nr. 4 naapertorlugu ilinniagaqartut
marluk Ilisimatusarfiup siulersuisuini ilaasortaanerat Naalakkersuisut
erseqqissaatigissavaat. Ilinniagaqartut marluk taakku aappaata
atorfinissutaasinnaasumik bachelor-inngornianut sinniisaassaaq.


18. oktober 2007
J.nr.
Dok nr.9403


Postboks 1029
3900 Nuuk
Oq/tel +299 34 50 00
Fax +299 32 20 73
Kiiip@gh.gl
www.nanoq.gl/kiip

Ilisimatusarfiup inuiaqatigiinnut avatangiisiminut ammanerulernissaanut
Ilisimatusarfiup siulersuisoqalernissaa naleqquttuussasoq Naalakkersuisut
erseqqissumik isumagaat, Ilisimatusarfiullu suliffeqarfinni assigusuni
aqutsinikkut misilittagaqalerneranik kiisalu periutsinik aningaasatigullu
piginnaasanik pissarsiaqarneranik kinguneqassalluni.


Apeqqut 3 a)
Ilisimatusarfiup pingaarnertut kaammattuutaa tassaavoq inatsisissatut
siunnersuut atorunnaarsinneqassasoq aammalu piffissami ukiuni tallimani-
arfinilinni atuuttussamik aaqqissuussigallarnermik taarserneqassasoq,
taamaaliornikkut eqqortumik tunngaveqarluni ilisimatusarfik pillugu
inatsimmik siunissamut qulakkeerisumik suliaqarnissaq
periarfissinneqassaaq. Tamatumunnga Naalakkersuisoq  qanoq
oqaaseqaatissaqarpa?


Akissut:
Ukiuni arlaqarnerusuni utaqqiisaasumik aaqqissuussineq Ilisimatusarfiup
suliffeqarfinnik ilinniarfinnillu maanna atuuttunik ataatsimoortitsinera
pissutigalugu naleqquttuunngitsoq Naalakkersuisut isumaqarput.
Utaqqiisaasumik aaqqissuussineq siunnersuutigineqartoq aqutsisunik
maanna atuuttunik parnaarinnissaaq, tassanilu ilinniartitaaffiit nutaat,
tassunga ilanngullugit tassani ilisimatusartut, ilinniartitsisut ilinniartullu
aqutsinermut mattunneqarlutik. Taamatut aaqqiinerup Ilisimatusarfimmi
ilinniartitaanerit nutaat ataqatigiilluarnissaanik akornutaanissaa
Naalakkersuisut ilerasuutigaat. Ataatsimoortunngortitsineq iluatsissappat
ilinniartitaanerit, ilisimatusartut, ilinniartitsisut ilinniartullu tamarmik
naligiittariaqarput, tamallu oqartussaanerani periuseq naligiinnermik
ataqqeqatigiinnermillu tunngaveqarneq Ilisimatusarfiup aqunneqarnerani
aallaaviulluni.


Apeqqut 3 b)
Kiisalu ilisimatusarfimmi ilinniakkatigut qaffasissuseq Ilisimatusarfimmit
ernummatigineqartoq oqaatigineqarpoq, inatsisissatummi siunnersuummi
naliliinermut ataatsimiititaliamut sulisussanut ilisimatusarsimasunut
atorfinitsitsinissamut piumasaqaatitaqanngimmat. Tamatumunnga
Naalakkersuisoq  qanoq oqaaseqaatissaqarpa?


Akissut:
Naalakkersuisut taamatut ilerasuuteqarneq paasisinnaanngilaat,
inatsisissatummi § 14, imm. 4-mi ilinniagaqartut siunnersuisoqatigiiffiat
ilinniagassanut paasisimasalinnik ataatsimiititaliorneq atorfiit
ilisimatusarnermik ingerlataqarfiusut inuttalernissaannut tunngatillugu
ilisimatusarnermi sulianik naliliisussanik katiterisassasoq allassimavoq.
Inatsisissatut siunnersuummi § 20, imm. 4, nr. 3 naapertorlugu
paasisimasalinnik ataatsimiititalianik pilersitsineq institutimi
siunnersuisoqatigiit innersuussineratigut pisassaaq.

Apeqqut 4)
Maannakkut inatsisissatut siunnersuut saqqummiunneqartoq
akuersissutigineqassanngikkaluarpat, ilaatigut Ilisimatusarfiup
eqqarsarnartoqartitaasa ilaat aaqqiivigineqarsinnaanngippata 2008-imut
qanoq kinguneqassava?


Akissut:
Inatsisissatut siunnersuut Ilisimatusarfimmi maanna ilinniakkat
ingerlanneqartut kattunneqarnissaat sioqqullugu peqatigaluguluunniit
pinngippat, tamatuma kingunerissavaa ilinniartitaanerit nutaat
Ilisimatusarfiup aqunneqarnerani sunniuteqannginnerat. Tassunga atatillugu
immikkoortoq 3-mi apeqqutip siulliup akineqarnernera Naalakkersuisut
innersuussutigaat.


Apeqqut 5)
Aningaasaqarnikkut sunneqatigiinnerit pillugit naatsorsukkat nassuiaatillu
sukumiinerusut ilanngunneqarnissaat Aningaasaqarnermut Pisortaqarfiup
tusarniaanermut akissummini qinnutigigaa ataatsimiititaliap
maluginiarpaa. Tamannali pisimanngilaq. Taamaakkaluartoq
Aningaasaqarnermut Pisortaqarfik tusarniaanermut akissutimi pingajuanni
annikinnerusumik allannguinissamik pisariaqartitsineq kisiat oqaatigaa,
tamatumalu saniatigut allanik oqaaseqaateqarnani. Ataatsimiititaliamit
tamanna ima paasineqartariaqarpoq, Aningaasaqarnermut Pisortaqarfiup
KIIIP-llu akornanni missingiusiatut suliarineqarsimapput, inatsisissatut
siunnersuut akuersissutigineqassappat sipaarutissatut naatsorsuutigisat
2008-mut aningaasaliissutinut inatsimmi piviusunngortinneqassapput.
Aningaasaliissutissatut allannguutinut Naalakkersuisoq paasissutissanik
saqqummiussassaqarpa?


Akissut:
Aningaasaqarnermut Pisortaqarfiup tusarniaanermi aappassaannik
akissuteqaataata tiguneqarnerata kingorna, Kultureqarnermut,
Ilinniartitaanermut, Ilisimatusarnermut Ilageeqarnermullu Pisortaqarfik
aammalu Aningaasaqarnermut Pisortaqarfik ataatsimeeqatigiissimasut
Naalakkersuisut paasissutissiissutigissavaat.  Aningaasaqarnermut
Pisortaqarfiup tusarniaanermut akissutai tunngavigalugit pingaarnertut
inatsisissatut siunnersuummut atatillugu oqaaseqaatit
allanngortinneqarsimapput, taamaalillunilu Aningaasaqarnermut
Pisortaqarfiup oqaaseqaatai tusaaniarneqarsimallutik. Allannguutit
annikinnerusut Aningaasaqarnermut Pisortaqarfiup pingajussaannik
tusarniaanermi akissutaani eqqaaneqartut oqaaseqatigiinnut marlussunnut
tunngassuteqarput, taakkullu aamma tusaaniarneqarsimapput.


Ilanngullugu Naalakkersuisut paasissutissiissutigissavaat
Aningaasaqarnermut Pisortaqarfiup tusarniaanermi akissutaata
kingunerisaanik, Ataatsimiititaliap ilimaginninnera akimorlugu,

ileqqaarutissatut ilimagisat missingiutaannik
takussutissiortoqarsimanngimmat.


Apeqqut 6)
Kiisalu ilinniartitaanermut ilisimatusarnermik tunngaveqartumut
erseqqinnerujussuarmik, naleqassutsimut sunniuteqanngitsumik
nalinginnaasumillu akuerisaasumik nassuiaammik inatsisissatut
siunnersuummi pisariaqartitsisoqarnera saneqqunneqarsinnaanngitsoq
ataatsimiititaliaq isumaqarpoq. Ilinniartitaanermik ilisimatusarnermut
tunngaviusumik Naalakkersuisut nassuiaateqarnissaannik ataatsimiititaliaq
kissaateqarpoq kiisalu Naalakkersuisoq inatsisissatut siunnersuummi
nassuiaammik ilanngussissasoq qinnuigineqarluni.


Akissut:
Ilisimatusarnermik tunngaveqartumik ilisimatusarneq ima paasisariaqarpoq,
tassa ilisimatusartut sulisullu akornanni tamanut iluaqutaasumik
toqqaannartumik attaveqarneq. Ilisimatusarnermik tunngaveqartumik
ilisimatusarneq ilisimatusarnermi inernernik, atuakkanik ilisimatuussutsimut
tunngasunik atuagassianillu ilisimatuussutsimut tunngasunik imaqartumik
atuisunngussapput. Aammattaaq ilisimatusarnermik tunngaveqartumik
ilisimatusarneq ima paasineqassaaq, ilisimatusarnerup annerpaartaa
ilisimatusarnissamik pisussaaffiliisoq.


Apeqqut 7 a)
Inerisaaviup Ilisimatusarfiullu kattutsinniarnerat IMAK-ip
ernumanartoqartikkaa Ataatsimiititaliap oqaatigissavaa. IMAK-ip
Naalakkersuisullu akornanni allaffigeqatigiittarnerit nuutinneri
Ataatsimiititaliap pissarsiarai.


Sulisut akissarsiaat atorfininnermilu atugassarititaasut qanoq
aalajangersimasumik Naalakkersuisumit qulakkeerneqassappat?
Suliffeqarfinni Ilisimatusarfimmut katigunneqartuni atorfeqartut maanna
akissarsiatik atorfininnermilu atugassarititaasut pigiinnassagaat § 32, imm.
4-mi allassimasoq Ataatsimiititaliap ilisimavaa. Aalajangersakkami
matumani pissutsit nassatarisaannik utaqqiisaasumik atuuttuussaaq,
ilinniareersimasammi suliamut tunngasumik akuerisaasumik
akuerineqarnerisa kingunerisaannik akissarsiat assigiinngissitaalernissaat
aammalu sulisut imminnut assersuunneqarsinnaasut akornanni
akissarsianik assigiissaarinissaq ataatsimoorullugu ilisimatusarfissami
pisariaqartinneqalissammat.


Akissut:
§ 32, imm. 4 naapertorlugu Inerisaavimmi sulisut, Ilisimatusarfiup nutaap
assigiinngitsunik ilinniartitaanernik atuuffinnillu imaqartup ataaniilersussat,
tamarmik akissarsiatik atorfinitsitaanermilu pisinnaatitaaffitik
pigiinnassavaat.  Assersuutigalugu Inerisaaviup pedel-iisa naqiterivimmilu
sulisuisa akissarsiatik atorfinitsitaanerminnilu piginnaatitaaffitik

pigiinnassavaat. Atorfinni taakkunani sulisut Inerisaaviup ilinniartitsinerisa
ilisimatusarnerisalu Ilisimatusarfik pillugu Inatsisartut Inatsisaanni
tunngaviit naapertorlugit ingerlanneqalerneri pissutigiinnarlugit
ilisimatusarnermi sulisutut atorfinitsinneqassanngillat.


Inerisaaviup siunnersortai perorsaanermilu allatut atorfeqartut, IMAK-illu
isumaqatigiissutai naapertorlugu atorfeqartut suli siunnersortitut
perorsaanermilu sulisutut atorfeqaannassapput. Ilisimatusarnermik
tunngaveqartumik atorfimmut nuutinneqassanngillat. Qaffasissumik
ilinniagaqarsimasut kattuffiata Namminersornerullutik Oqartussanik
isumaqatigiissutaa naapertorlugu Inerisaavimmi ilisimatusarnermik
suliaqartuusut, ilisimatusarnermillu suliaqartussatut atorfinitsitaasut, suli
ilisimatusarnermik suliaqartutut atorfeqartinneqaannassapput.


Apeqqut 7 b)
Inerisaaviup suliassai Ilimmarfimmut nuunneqartussaanngitsunut tunngasut
eqqarsaatigalugit suliassanik aaqqiiniarnermi akisussaassuseqartumik
ilinniakkatigut pisariaqartunik aningaasatigullu nukissat qanoq
piviusunngortinneqarnissaa qulakkeerniarneqarpa? Suliassallu taakku
qanoq aaqqinneqarnissaat Naalakkersuisunit tunngaviatigut
qulakkeerniarneqarpa?


Akissut:
Naak Inerisaavik Ilisimatusarfiup ataanut inissinneqaraluartoq, Inerisaaviup
aningaasaqarnera allanngortinneqassanngilaq. Tamanna Inatsisartut
aningaasanut inatsisaatigut qulakkeerneqarpoq. Inerisaavimmut
aningaasaliissutaasut Ilisimatusarfimmi siunertanut allanut
atorneqarsinnaanngillat.


Inussiarnersumik inuulluaqqusillunga


Tommy Marø
Naalakkersuisunut ilaasortaq

NAMMINERSORNERULLUTIK OQARTUSSAT   GRØNLANDS HJEMMESTYRE


Ilaqutariinnermut, Ilinniartitaanermut, Kultureqarnermut Ilageeqarnermullu Naalakkersuisoq
Landsstyremedlem for Familie, Uddannelse, Kultur og Kirke


Demokraatit
Att. Lene Knüppel
Maani


Nuunnera: Partiinut tamanut aamma Inatsisartut Kultureqarnermut, Ilinniartitaanermut,
Ilisimatusarnermut Ilageeqarnermullu Ataatsimiititaliaanut.


Lene Knüppelip Demokraatineersup, UKA2007/37-p – Ilisimatusarfik pil-
lugu Inatsisartut inatsisissaattut siunnersuutip - siulleermeerneqarnerani
apeqqutinut saqqummiussaanut allakkatigut akissuteqaat


UKA2007/37-p – Ilisimatusarfik pillugu Inatsisartut inatsisissaattut siunnersuutip –
3. oktober 2007 siullermeerneqarnerani Demokraatit oqaaseqaataanni apeqqusii-
nerit arlallit saqqummiuppatit, taakkualu itisileriffigalugit akissuteqarfigissavakka.


Ilinniakkat ilisimatusarnermik tunngaveqartut ilinniakkanut ilisimatusarnermut at-
tuumassuteqartunut sanilliullugit
Demokraatit oqaaseqartuata saqqummiussaatigut apeqqutigineqarpoq, sooq ator-
finissutaasinnaasumik bachelorinngorniarnerit ilisimatusarnermik tunngaveqartus-
satut siunnersuutigineqarnersut, Danmarkimi pissutsit akerliannik, tassanimi ilisi-
matusarnermut attuumassuteqartuummata, ersarissumillu apeqqutigineqarpoq:


”Suna pissutigalugu ilinniartitsisutut, tusagassiortutut, isumaginninnermi siunner-
sortitut peqqissaasutullu ilinniarnerit ilisimatusarnermik tunngaveqalernissaat taa-
ma pingaartinneqartigiva – ilisimatusarnermut attuumassuteqarlutik pitsaasuullutillu
qaffasissumik suliamik ilinniakkatut piumasaqaatinik piviusunngortitsinissaat
naammaginagu?”


Suliamik ilinniakkat ilisimatusarnermik tunngaveqalersinnerisigut ilinniagassat ilin-
niarnermilu immikkoortut tamarmik ilisimatusarnermik aallaaveqartumik allaaseri-
nissaat ajornarunnaartarpoq. IIlinniakkani sunneqatigiinnerit atorluarnissaat ilisi-
matuunut, ilinniartitsisunut ilinniartunullu tunngaviatigut ajornannginnerulersarpoq.
Aammattaaq ilinniartitaanerit pisortaannut ilisimatusarnissap ilinniartitsinerullu pi-
lersaarusiornissaat tunngaviatigut ajornannginnerulersarpoq, suleqatigiissitsinikkut
sunneqatigiinnerit ataatsikkullu annertuunik ingerlatsinermi iluaqutaalersartut ator-
luarnerisigut.


Suliamik ilinniarfiit ilisimatusarnermut attuumassuteqartiinnarnerisigut, ilinniakkani
ilisimasanik nutaanik pilersitsineq killeqartorujussuanngortarpoq. Ilinniartut ilinniar-
finnit ilisimatusarnermut attuumassuteqartunit naammassisut, kingusinnerusukkut
sulileraangamik ilisimatusarnikkut atuakkianik atuisuulersanngillat, ilinniartulli ilinni-
arfinni ilisimatusarnermik tunngavilinni ilinniarsimasut, ilinniarnertik aqqutigalugu
ilisimatusarnikkut paasisanik ilisimatusarnikkullu atuakkianik atuagassianillu atui-
suulersarlutik.


8. oktober 2007
J.nr. 2007-002421
Dok nr. 7836


Postboks 1029
3900 Nuuk
Oq/tel +299 34 50 00
Fax +299 32 20 73
Kiiip@gh.gl
www.nanoq.gl/kiip

Kalaallit Nunaanni masterinngorniarnerit mikinerusut
Demokraatit oqaaseqaatiminni masteritut ilinniakkat immikkut taavaat apeqqutiga-
lugulu taakkua qanoq takorloorneqarnersut.


Suliamik ilinniarfinni ilinniartut, atorfinissutaasinnaasumik bacheloritut ilinniakkamik
diplomitaarniarluniluunniit ilinniakkamik naammassinnissimasut masteritut ilinniar-
lutik ingerlaqqissinnaapput. Ilinniartitsisoq atorfinissutaasinnaasumik bacheloritut
ilinniakkamik diplomitaarniarluniluunniit ilinniakkamik naammassinnissimasoq 60
ECTS-pointit nalingannik angusaqareeruni (assigalugu ukioq ilivitsoq piffissaq ta-
maat ilinniarneq) ilinniagartuutut taaguutitaarsinnaavoq masterimik taaguuteqaler-
luni (tuluttut: Master of Education). Tamatuma kingorna ilinniartitsisoq kandida-
tinngorniarsinnaavoq. Ilinniartitsisoq taanna ingerlaqqilluni suli 60 ESCTS-pointit
angugunigit kadidatitut taaguuteqalersinnaavoq, cand.pæd.-inngorluni (tuluttut:
Master of Arts in Education).


Taamaalilluni masteritut ilinniarluni angusaasoq tassaavoq atorfinissutaasinnaasu-
mik bacheloritut ilinniakkap kandidatitullu ilinniakkap akornanni angusamut taaguut.


Siulersuisut katitigaanerat
Demokraatit - tusarniaanermi akissuteqartut arlallit assigalugit - isumaqarput, siu-
nertamut naapertuutinngitsoq Naalakkersuisut siulersuisunut ilaasortanik toqqaa-
sassappata, siunnersuutigalugulu siulersuisut allatut inuttaligaanissaat, ilisimatu-
sarfiup arlaannaannulluunniit attuumassuteqanngitsup ilisimatusarnerullu politikkik-
kut arlaannaannulluunniit attuumassuteqanngitsup qularnaarnissaat siunertara-
lugu.


Aallaqqaammut erseqqissalaarlara ilisimatuut ataasiakkaat sunik ilisimatusassa-
nersut ilisimatusassannginnersulluunniit siulersuisut aalajangersagassarinngim-
massuk. Ilisimatusarneq institutini pisarpoq, taamaammallu institutini siunnersuiso-
qatigiit tamatumunnga oqartussaapput, tak. inatsisissatut siunnersuummi §§ 17 -
22.


Ilisimatusarfiup siulersuisuini avataaneersut amerlanerussuteqarnissaannik siun-
nersuummut tunuliaqutaavoq piginnaasaqarluartunik suliamillu ilisimasaqarluartu-
nik siulersuisoqarnissaq qularnaarumaneqarmat. Aammattaaq politikkikkut arlaan-
naannulluunniit attuumassuteqanngitsumik siulersuisoqarnissaq qularnaarneqas-
saaq, siulersuisunut ilaasortat inuttut piginnaasatik pissutigalugit toqqarneqartas-
sammata ukiuni sisamani atasussatut, tak. inatsisissatut siunnersuummi § 11, imm.
2, imaappoq politikkikkut qanoq attuumassuteqarneq naalakkersuisullu taarseraas-
sinnaaneri apeqqutaatinnagit.


Demokraatit aammattaaq tikkuarpaat, qularnaartariaqartoq siulersuisut tamarmiu-
sut pisariaqartumik aningaasaqarnermut tunngasunik kiisalu missingersersuutinik
naatsorsuutinillu naliliisinnaanermik piginnaaneqartariaqarnerat.

Tassunga tunngatillugu inatsisissatut siunnersuummi § 10, imm. 1 innersuutissa-
vara, tassanimi ersippoq siulersuisuinut ilaasortat ataatsimoorlutik Ilisimatusarfiup
ineriartornissaanut siuarsaanermi peqataassasut Kalaallit Nunaanni nunanilu issit-
tuni misilittagaqarnertik aqutsinermut, ilisimatusarnermut ilinniartitaanermullu kii-
salu ilisimasanik siaruarterinermut paarlaasseqatigiinnermullu ilisimasaqarnertik
iluaqutigalugu.


Aammattaaq § 11, imm. 1-imut oqaaseqaatini ersippoq, siulersuisuni ilaasortat
avataaneersut suliffeqarfinnik ingerlatsineq, tassunga ilanngullugu pilersaarusior-
neq aningaasaqarnerlu, misilittagaqarfigissagaat.


Inatsisissatut siunnersuutip piumasarisaatut Ilisimatusarfiup suliamik ilisimasalinnik
piginnaasaqarluartunillu siulersuisoqarneratigut, politikkikkut arlaannaannulluunniit
attuumannginneq pisariaqartumillu aningaasaqarneq pillugu ilisimasaqarnissaq
qularnaarneqassapput.


Siulersuisut pisinnaatitaaffii
Demokraatit Pinngortitaleriffik innersuullugu tikkuarpaat Ilisimatusarfiup siulersuisui
assingusunik pisinnaatitaaffeqartariaqartut.


Pinngortitaleriffik pillugu Inatsisartut inatsisaat nr. 6, 8. juni 1994-imeersoq Inatsi-
sartullu inatsisaatigut nr. 13, 29. oktober 1999-imeersukkut allanngortinneqartoq
naapertorlugu ersippoq, Pinngortitaleriffiup siulersuisuisa qullersaalluni aqutsineq
akisussaaffigigaat, tassunga ilaalluni Pinngortitaleriffiup siunertaliussami aalaja-
ngersarneqartut malillugit sulinissaa. Aammattaaq siulersuisut, ilisimatusarneq
pillugu siunnersuisoqatigiit isumasiorsinnarlugit, suliniuteqarfissat pillugit piffissa-
mut ungasinnerusumut pilersaarusiorneq suliassallu ukiumoortumik pilersaarusior-
nerat akuersissutigisassavaat. Kiisalu siulersuisut Naalakkersuisut pisortamik ator-
finitsitsinnginneranni oqaaseqaateqaqqaartassapput, tak. § 7, imm. 2.


Ataani tulleriiaarlugit takussutissiarineqarput Ilisimatusarfiup siulersuisuisa pisin-
naatitaaffii. Ilutigisaanik inatsisissatut siunnersuummi §§ 9-11 innersuuppakka.
Soorlu tulleriiaarlugit takussutissiami takuneqarsinnaasoq siulersuisut pisinnaati-
taaffii atituujupput.


- Siulersuisut Ilisimatusarnermi aamma ilinniartitaanermi Ilisimatusarfiup
soqutigisai isumagissavaat aamma Ilisimatusarfiup ineriartorneranut aaq-
qissuussaaneranullu najoqqutassiussallutik.


- Siulersuisut Ilisimatusarfiup ingerlatsinera pillugu akisussaapput, tassunga
ilanngullugu aningaasaqarnikkut ingerlatsineq.


- Siulersuisut missingersuusiat akuerisassavaat, tamatumunnga ilanngullugit
aningaasat agguataarnissaat aamma atorneqarnissaannut tunngavissat.


- Siulersuisut missingersersuutit atsiortassavaat.
- Siulersuisut Ilisimatusarfiup malittarisassai suliarissavaat.
- Siulersuisut rektorimik, rektorip tullersortaanik universitetillu pisortaanik


atorfinitsitsisarlutillu soraarsitsisassapput.

- Siulersuisut angusaqarnissaq pillugu Naalakkersuisunut isumaqatigiissute-
qarsinnaatitaapput.


- Siulersuisut ukiumoortumik nalunaarusiaq ukiumoortumik naatsorsuutinik
kukkunersiuisullu oqaaseqaataannik ilaqartinneqartoq Naalakkersuisunut
nassiuttassavaat.


Inerisaavik/Ilinniaatsinut Instituti
Inerisaaviup suliai maannatut iinnassapput, tak. Atuarfik pillugu Inatsisartut pe-
qqussutaanni nr. 8, 21. maj 2002-meersumi § 31, imm. 1, nr. 3 – 6, tassalu atu-
artitsissutini siunnersorteqarneq, atuartitsissutinik inerisaaneq, meeqqat atuarfianni
ilinniartitsisunik pisortanillu pikkorissaanerit ilinniartitseqqinnerillu aamma peror-
saanermut tunngasutigut ilisimatusarneq inerisaanerlu kiisalu meeqqat atuarfiata
ingerlatsineranik naliliineq.


Perorsaanikkut ilisimatusarneq, naliliineq, inerisaaneq aamma ilinniartitseqqinnerit
ingerlanneqassapput Ilisimatusarfiup ilisimatusarneq ilinniartitaanerlu pillugit tun-
ngaviusumik periusai naapertorlugit.


Inatsisip atuuttuulerneranut atasumik Kultureqarnermut, Ilinniartitaanermut, Ilisi-
matusarnermut Ilageeqarnermullu Pisortaqarfik suliassat qulaani taaneqartut isu-
magiuarneqarnissaat qularnaarlugu Ilisimatusarfillu angusaqarnissaq pillugu isu-
maqatigiissusiussaaq.


Meeqqat atuarfianni ilinniartitsisut ilinniaqqinnissaannik qularnaarineq
Ilinniarfissuup maannamutut ilinniartitsisunngornianik ilinniartitsineq ingerlattuassa-
vaa. Saniatigut Ilinniarfissuup Inerisaavik suleqatigalugu meeqqat atuarfianni ilin-
niartitsisut pisortallu pikkorissartarnerat ilinniarteqqinnerallu ingerlattassavaa. Suliat
taakku Ilisimatusarfiup angusaqarnissaq pillugu isumaqatiginiarnissaanut sinaak-
kutaassapput.


Ilisimatusarnermi atorfiit inuttalernerini naliliisartunik ataatsimiititaliaq
Demokraatit siunnersuutigaat, aalajangersakkamik ilanngusisoqassasoq, ilisimatu-
sarnermi atorfiit inuttalerniarneranni naliliisartussamik ataatsimiititaliornissaq siu-
nertaralugu.


Demokraatinut innersuussutigissavara inatsisissatut siunnersuummi § 14, imm. 1,
nr. 4-mi ersimmat ilinniagartuut siunnersuisoqatigiivi tassaasut ataatsimiititalianik
suliamik ilisimasalinnik pilersitsisartussat, taakkualu ilisimatusarnermi atorfiit inut-
talerneqarnissaat siunertaralugu ilisimatusarnikkut suliat naliiffigisassagaat. Sulia-
mik ilisimasalinnik ataatsimiititaliorneq pisassaaq institutini siunnersuisoqatigiit
inassuteqareernerisigut, tak. § 20, imm. 4, nr. 3.


Ataqqinaammik doktorinngorneq
Demokraatit saqqummiuppaat ataqqinaammik doktorinngortitsineq ph.d.-gradimik
tunniussinertut pisariaqanngikkaluartoq, tamanna Danmarkimi ajornarmat, tikkuar-
paallu taamaaliornerup ph.d.-gradip isumaanik nalornineq nassatarisinnaagaa,
ataqqinaatitut suliamut atatillugu illersuinertaqanngitsumik tunniunneqartarpat.

Gradi sunaluunniit ataqqinaatitut tunniunneqartoq, suliamut tunngatillugu illersui-
nertaqanngitsumik tunniunneqartarpoq. Tamanna Danmarkimissaaq atuuppoq,
tassani ataqqinaammik doktoritut  gradi tassaavoq doktoritut gradi. Ataatsimoorun-
neqartorli tassaavoq pineqartoq tassaammat ataqqinnaammik gradi, taassumalu
assigaa inatsisiliornerup iluani gradi annerpaaq. Ilisimatusarfimmut tunngatillugu
taanna tassaavoq ph.d.-tut gradi.


Sulisut inatsisitigut inissisimanerat
Demokraatit eqqaavaat inatsisissatut siunnersuummi sulisut aaqqissuussinikkut
nutaamik ilusiliinermut nuunnissaat isummerfigineqarsimanngitsoq, Naalakkersui-
sullu aperalugit, sulisut pisinnaatitaaffii pisussaaffiilu allannguinermi qanoq iliorluni
isumagineqarnersut.


Inatsisissatut siunnersuummi Ilisimatusarfiup aqunneqarnera pineqarmat, suliffe-
qarfiit ataasiakkaat qanoq iliorluni Ilisimatusarfimmut ilaalernissaat toqqaannartu-
mik isummerfigineqanngilaq. Suliffeqarfinni Ilisimatusarfimmut katigunneqartussani
sulisut, atorfeqartitaanertik pillugu nalornileqqunagit, § 32, imm. 4 inatsisissatut
siunnersuummut ilanngunneqarpoq. Aalajangersakkami tassani allaqqavoq, sulif-
feqarfinni Ilisimatusarfimmut katigunneqartussani sulisut, akissarsiatigut atorfeqar-
nerminnilu atugarisatik nikisinnagit attatiinnassagaat.


Sulisut atorfeqarnerminni akissarsiamikkullu atugarisaannik allannguinerit anneru-
sumik pissapput inuit ataasiakkaat isumaqatigiissuteqarfiginerisigut aamma kattuf-
fiit pineqartut isumaqatigiissuteqarfiginiarlugillu isumaqatigiissuteqarfiginerisigut.


Ilinniagaqartut kattuffiata KIK-p tusarniaavigineqarsimannginnera
KIK-p inatsisissatut siunnersuut pillugu tusarniaavigineqarsimannginnera kukku-
nermik tunngaveqarpoq. Tamanna Naalakkersuisut ingerlaannartumik aaqqiivigini-
arpaat.


Aningaasaqarnermut tunngasut
Demokraatit Aningaasaqarnermut Pisortaqarfiup tusarniaanermi akissutai marluk
innersuuppaat, taakkunani suleqatigiinnikkut sunneqatigiinnerit aningaasaqarnikkut
sunniutigisassaat naatsorsornerilu annertunerusumik allaasereqqullugit ujartuiso-
qarmat.


Tassunga atatillugu oqaatigisinnaavara Kultureqarnermut, Ilinniartitaanermut, Ilisi-
matusarnermut Ilageeqarnermullu Pisortaqarfiup Aningaasaqarnermut Pisortaqar-
fik qanimut suleqatigisimammagu, Aningaasaqarnermullu Pisortaqarfiup tusarniaa-
nermi akissutaat marluk siulliit inatsisissatut siunnersuummut oqaaseqaatitaanullu
ilanngullugit.


Taamaattoq Demokraatit Aningaasaqarnermut Pisortaqarfiup tusarniaanermut
akissutaasa pingajuat arajutsisimagunarpaat, tassani Aningaasaqarnermut Pisor-
taqarfiup nalunaarutigimmagu ilassutaasunik oqaaseqaatissaqaratik.

Aaqqiigallarneq
Demokraatit oqaaseqaammikkut isumaqarput, inatsisissatut siunnersuut tunuartit-
tariaqartoq ukiunilu 5-6-ini atuuttussamik aaqqiigallarnermik taarserneqarluni.


Naalakkersuisut isumaqarput taamatut aaqqiineq atorfinissutaasinnaasumik ba-
cheloritut ilinniakkat eqqarsaatiginagit aaqqiinerussasoq, taamaaliortoqassap-
pammi Ilisimatusarfiup aqunneqarneranut sunniuteqarsinnaassanngillat, tamannalu
demokraatiskiunngivippoq, demokratiskiusumillu aqutsinermik ilusiliinermi tunnga-
viusunut akerliulluni.


Ilisimatusarfiup siunnersuutigisaatut aaqqiigallartoqassappat nassatarisinnaavaa
aaqqiigallarneq, atorfinissutaasinnaasumik bacheloritut ilinniakkat Ilisimatusarfim-
mut akuulernissaannik pinngitsoortitsisoq, aamma maanna ilisimatusarfimmi ilinni-
akkat atorfinissutaasinnaasumillu bachelorinngorniarnerit nutaat akornanni sulia-
mut inooqatigiissutsimullu tunngasutigut immikkoortitsinerit pilernerat.


Ikinngutinnersumik inuulluaqqusillunga


Tommy Marø
Naalakkersuisunut ilaasortaq








  


Rektor Ole Marquardt & prorektor Birgit Kleist Pedersen, Ilisimatusarfik 


Pineqartoq; Ilisimatusarfik pillugu inatsisissamut nutaamut siunnersuutip 
Inatsisartunit oqaluuserineqarnera.  


Allakkiaq; Ikaarsaariarnermut tunngatillugu naammattumik piffissaliinissaq 
qanoq aaqqissuunneqarsinnaanersoq pillugu. 


Inatsisartut Kultureqarnermut Ilinniartitaanermullu Ataatsimiititaliaanut – 
ataatsimiinneq 9.10.07 


 


Isumaqarpugut pisariaqartoq naatsorsuutigissallugu ikinnerpaamik ukiuni tallimani 
ikaarsaariarnermut piffissaq atorneqartariaqartoq. Ukiuni assigiinngitsuni qanoq 
pisoqarnissaanik tulleriissaarineq matuma ataani nassuiarneqarpoq. Inassutigaarput 
ikaarsaariarnerup ingerlanerani inatsisip immikkoortuisa assigiinngitsut 
atuutilernissaat piffissamik killilerneqarnerisaasa saniatigut, aammattaaq 
ilinniartitaanerit suliamut tunngasut qaffasinnerusut (professionsuddannelser) qanoq 
sivisutigisumik ilisimatusarnermik aallaaveqartumik ilinniartitaanertut 
isigineqalernissaa minnerpaamik 33 %-imut anngunnissaa piffissamik 
killilerneqassasoq. 


Ilisimatusarnermik aallaaveqartumik ilinniartitaanertut annertutigilernissaanut 
matumani allakkiami uuttuutit makku atorneqarput: piffissaq ukiumut 
ilisimatusarnermik aallaaveqartumik suliffiusup sivisussusia, ukua procentiattut; 
piffissaq ukiumut ilisimatusarnermik aallaaveqartumik suliffiusup sivisussusiata 
aamma piffissaq ukiumut ilinniartitsinermik aallaaveqartumik suliffiusup 
sivisussusiata ilisimatuutut sulisup (vip) piffissaq atortagaata katinnerat 
tunngavigalugu. 


Inatsisartuni universitetimut inatsimmik aalajangiisoqarpat, universitetip 
siulersuisuini amerlanerussuteqartut universitetip avataneersuussasut kiisalu 
Naalakkersuisut siulersuisuni ilaasortassanit avataaneersunit toqqaasussaasut, taava 
inassutigaarput siulersuisunik siullerpaamik toqqaanermi Danmarkimi universitetini 
siulersuisunik siullerpaamik toqqaanermi periutsimut atorneqarsimasumut 
assingusoq atorneqassasoq.  


Taamaattumik siunnersuutigineqarpoq, 


 universitetimut suliassanngortinneqassasoq siulersuisut avataanersut 
allattorsimaffiat, allattorsimaffimmi allanneqassapput siulersuisut avataaniit 
toqqarneqartussanit marloriaammik amerlanerusut, inatsimmi 
piumasarineqarput (6). Tamatuma kingorna taava Naalakkersuisut 
toqqagassaasut akornanni 12-iusuni 6-it kissaatigisatik namminneq 
toqqassavaat;  







 tamatuma kingorna siulersuisut qanoq katiterneqarnissaat (aallartittussaq 
piffissami siulersuisoqarfiusussami 2013-2017) malittarisassani siulersuisut 
siulliit suliarisassaani aalajangersarneqassaaq. 


  


Piffissaq Ilisimatusarnermik 
aallaaveqartumik 
ilinniartitaanertut 
ilinniartitaanerit nutaat 
isigineqalernissaannut 
annertussuseq 


Aqutsisoqarnermut tunngatillugu pissutsit 
atuuttut 


Nov. 07 0 %  Siunnersuut Inatsisartut pingajussaanik 
oqaluuserissavaat 


 Ilisimatusarfimmi rektorimik & 
prorektorimik qinersisoqassaaq 
piffissami ikaarsaariarfiusumi 
atuuttussanik  


1.1. 2008 0 %  Inatsit ikaarsaariarnermilu 
aaqqissuussineq atuutilissapput 


 Ilisimatusarfik rektoreqatigiinnik + 
utaqqiisaasumik universitetsråd-imik 
aqutsisoqassaaq 


15.5 2008 > 0 %  Ilisimatusarfik Aningaasaqarnermut 
Inatsisissamut ataatsimoorussamik 
siunnersuummik tunniussissaaq 


 Ilisimatusarfiup toqqaanissamut 
maleruagassatut siunnersuut 
naammassissavaa (tassa imaappoq 
siulersuisuni siullerpaani 
ilaasortaasussat qanoq 
toqqarneqarnissaat). Maleruagassat 
Naalakkersuisunit akuerineqassaaq  


1.10 2008 > 0 %  Avataaniit siulersuisunut ilaasortatut 
toqqarneqartussanut 6-inut 
tunngatillugu toqqarneqarsinnaasutut 
siunnersuutit 12-t universitetimit 
tunniunneqassapput. Taakku akornanni 
Naalakkersuisut 6-inik toqqaassapput. 


1.1 2009 10 %  Siulersuisut katersuutissapput 
inissitsiterlutillu – maannakkumiit 
rektori siulersuisunit 
oqartussaaffigineqalerpoq  


 Utaqqiisaasumik universitetsrådi 
ingerlaannassaaq, kisianni taaneqarluni 
utaqqiisaasumik akademisk råd 







15.5 2009 10 %  Ilisimatusarfik Aningaasaqarnermut 
Inatsisissamut siunnersuummik 
siulersuisunit akuerineqartumik 
universiteti tamaat eqqarsaatigulugu 
tunniussissaaq 


Maj-
december 
2009 


10 %  Ilisimatusarfimmi qinersinermut 
maleruagassat nutaat 
suliarineqassapput 


 Piffissami misiliiffiusumi 2010 + 2011 
instituttit aaqqissuussaanerat 
suliarineqassaaq 


1.1 2010 15 %  Qinersinermut maleruagassat nutaat 
atuutilissapput 


 Instituttit aaqqissuunneqarnerat 
piffissami misiliiffiusumi atuuttussaq 
atuutilissaaq. Institutrådinut piffissami 
misiliiffiusumi atuuttussanut 
qinersisoqassaaq 
inissitsiserisoqassallunilu 


 Ilisimatusarfimmi ilisimatusartutut 
sulisut aamma ilinniartitsisut 
ataatsimut isigalugit piffissaq suliffiat 
pillugu il. il. isumaqatigiinniarnerit 
aallartinneqassapput 


15.5 2010 15 %  Aningaasaqarnermut Inatsisissamut 
siunnersuusiornermut atatillugu 
ingerlatat universitetimi 
ilinniartitsinermut 
tunngassuteqanngitsut 
Ilisimatusarfimmit 
immikkoortinneqassapput 


Juni 2010 15 %  Rektoritut atorfik 
inuttassarsiorneqassaaq 


Efterår 
2010 


15 %  Siulersuisut qinnuteqaatit 
misissussavaat 
atorfinittussaasinnaasunillu 
oqaloqatiginnillutik 


 Akademisk rådimut qinersisoqassaaq 
inissititissappullu kiisalu 
utaqqiisaasumik akademisk råd 
(utaqqiisaasumik-universitetsrådi) 
atorunnaassaaq 


1.1 2011 20 %  Rektori atorfinitsinneqartoq sulilissaaq 
 Ilisimatusarfimmi ilisimatusartutut 


sulisut aamma ilinniartitsisut 







ataatsimut isigalugit piffissaq suliffiat 
pillugu il. il. isumaqatigiissut 
isumaqatigiissutigineqarsimasoq 
atuutilissaaq 


1.5 2011 20 %  Prorektoritut atorfik 
inuttassarsiorneqassaaq 


 Pisortatut atorfik 
inuttassarsiorneqassaaq 


1.9 2011 20 %  Prorektoritut atorfinittoq sulilissaaq 
 Pisortatut atorfinittoq sulilissaaq 


1.1. 2012 33 %  Instituttit aaqqissuunneqarnerat nutaaq 
piffissami misiliiffiusumi atuuttoq 
atorunnaarpoq misilittakkallu 
tunngavigalugit Ilisimatusarfimmi 
instituttit aaqqissuussaanerat 
aalajangiunneqassaaq  


 Instituttini pisortatut atorfiit 
inuttassarsiorneqassapput 


Sommer 
2012 


33 %  Instituttini pisortatut atorfinittut 
sulilissapput 


 Immikkoortortaqarfinni pisortatut 
atorfiit inuttassarsiorneqassapput 


Efterår 
2012 


33 %  Siulersuisunut ilaasortanik 
toqqaaneq/qinersineq maleruagassat 
malillugit 


 Immikkoortortaqarfinni pisortatut 
atorfinittut sulilissapput 


1.1 2013 33 %  Siulersuisut nutaat atuutilernerat 
aallartippoq 


  


Ilisimatusarnermik aallaaveqartumik ilinniartitaaneq pillugu paasissutissat: 


Danmarkimi ilinniartitaanerit akuerineqarnissaat pillugu inatsimmut atatillugu VTU-
p (ilisimatusarnermut, teknologimut aamma ineriartornermut ministereqarfik) 
februaarimi 2007-imi siunnersuutigaa ilisimatusarnermik aallaaveqartumik 
ilinniartitaaneq imatut nassuiarneqassasoq: 


"Ilisarnaat II. Ilisimatusarnermik aallaaveqartumik ilinniartitaaneq 
(ilisimatusarnerup annertussusia) 







Ilisarnaat 3: Ilinniartitaanerup aaqqissuussaanera ilisimatusarnermik 
aallaaveqartumik ilinniartitaaneruvoq. 


 Ilinniartitaanerup ilinniagaqartut pisinnaassuseqalersissavai, 
piukkunnaateqalersissavai aamma piginnaassuseqartilissavai fagip 
sammisap iluani ilisimatusarneq tunngavigisinnaanngortillugu kiisalu 
tunngavigineqassaaq ilisimatusarneq aamma piviusut imminnut 
ataqatigiissinnaanerat. 


 Ilinniartitaanerup ilinniagaqartut faginut aalajangersimasunut sammisanut 
tunngatillugu kiisalu ilinniagartuutut piukkunnaateqalersissavai 
piginnaassuseqartilissallugillu. 


 Ilinniartitaanerup ilinniagaqartut ilisimatuutut isummersortarnernik 
ilisimasaqalersissavai kiisalu ilisimatuutut suleriaatsit atorneqartartut 
ilisimatilissallugit paasitissallugillu. 


Ilisarnaat 4: Ilinniartitaanermut tunngaviuvoq ataavartumik ilisimatusarnermik 
ingerlatsineq 


 Ilinniartitaanermut tunngaviuvoq ilisimatusarnermik ingerlatsineq kiisalu 
ilinniartitsineq ilisimatusarnermik ingerlatsisunik aaqqissuunneqartarluni. 


 Ilinniagaqartunik ilinniartitsinerup annertunersaa ilisimatusarnermik 
ingerlataqartunik isumagineqartarpoq. Ilisimatusarnermik ingerlataqartunik 
ilinniartitsisoqarneq fagit ilinniartitsissutigineqartut akornanni kiisalu 
ilinniartitaanerup qanoq qaffasitsiginera apeqqutaatillugu 
allanngorarsinnaasarpoq, kisianni tamatuma ilisimatusarnermik 
aallaaveqarluni ilinniartitsineq qaquguluunniit innarlissanngilaa. 


 Ilisimatusarnermik ingerlataqarneq ilinniartitaanermut tunngaviusoq 
nunarsuaq tamakkerlugu suleqatigiinni peqataassaaq, ilinniartitaanermi 
faginut sammineqartunut attuumassuteqartumik. 


Ilisarnaat 5: Ilisimatusarnermik ingerlataqarnerup tunuliaqutaasup pitsaassusia 
kiisalu annertussusia. 


 Ingerlatsiviup uppernarsassavaa ilisimatusarnermik ingerlataqarnerup 
ilinniartitaanermut attuumassuteqartup pitsaassusia qaffasittuuvoq tamanna 
pissaaq ilisimatusarnermik ingerlatsinermik uuttuutit naleqquttut 
uppernarsaatigalugit."  


Tamatumunnga atatillugu eqqumaffigisariaqarpoq piumasaqaataammat una 


"ilinniagaqartunik ilinniartitsinerup annertunersaa ilisimatusarnermik 
ingerlataqartunik isumagineqartarpoq". Tamanna imatut paasineqassaaq, atorfiit 
suunerisa amerlanersaat tassaassammata ilisimatusarnermik ingerlataqartutut kiisalu 
ilinniartitsisutut atorfinitsinneqarsimasut tassaasut (adjunktit, lektorit, professorit) 
tamannalu maannakkut Ilisimatusarfimmi atorneqarpoq. 


 
Nuuk, 2007-10-09 







 
Ole Marquardt, rektori 
Birgit Kleist Pedersen, prorektori 

Inatsisartut kulturimut atuartitaanermullu ataatsimiititaliaanut oqallissaarut.


Aallaqqaasiut
Naalakkersuisut Ilisimatusarfik pillugu Inatsisartut inatsisissaatut siunnersuutaata
saqqummiunneqarata kingornagut ilisimaneqareersutut IMAK-imi siulersuisut Inatsisartunut
ilaasortanut tamanut Naalakkersuisunullu allagaqarput.


Tamatumunnga pissutaavoq siulersuisut siunnersuutip kingunerisassai ernumanartoqartimmatigit,
ilaatigut meeqqat atuarfiannut tunngatillugu ilaatigullu Inerisaavimmi maanna atorfeqartunut
tunngatillugu.


Allagaqaat taaneqartoq tunngavigalugu IMAK septembarip 25-anni 2007-imi KIIIP-imut
ataatsimiigiaqquneqarpoq.


Ataatsimiinnermi KIIIP-imit ilisimatitsissutigineqarpoq, Inerisaaviup allanngortinneqarani
ingerlaannarnissaa siunertaasoq. Ilisimatitsissutigineqartut naapertorlugit Inerisaaviup
ilinniaqqinnerit ingerlatai ilisimatusarnermut tunngassuteqartut kisimik Ilisimatusarfiup inatsisaata
ataaniilissapput. Inerisaaviup ingerlatai allat allanngortinneqaratik ingerlaannassapput,
Inerisaavimmilu sulisut ilinniaqqinnernik suliaqartut kisimik Ilisimatusarfiup ataaniilissapput.
Taamaattumik KIIIP-imit oqaatigineqarpoq, IMAK ernumassutissaqanngitsoq.


Ataatsimiinnermi KIIIP-imit oqaatigineqartutut pisoqassappat, ernummatissaqannginneranik
oqarneq IMAK-ip isumaqatigaa, kisianni IMAK-ip paasinninnera najoqqutaralugu inatsisissatut
siunnersuummi taama allassimasoqanngilaq kiisalu 2008-mut aningaasanut inatsisissamut
naapertuunnani.


Erseqqissassallugu pingaaruteqarpoq, nunatsinni ilinniartitaanerit ilisimatusarnermik
aallaaveqarnissaat, IMAK-imit tamakkiisumik tapersersorneqarmat. Aamma
qularutigineqassanngilaq IMAK-ip kissaatigimmagu pamersaanikkut ilisimatusarneq aamma
atuarfinni ilinniartitsisut ilinniaqqittarnerat ilisimatusarnermik aallaaveqassasut.


IMAK-ip aamma kissaatigaa tamatuma Ilisimatusarfimmi ingerlanneqarnissaa, taamaalilluni
ilisimatusarnermi pitsaassuseq aamma allanut attuumassuteqannginneq kiisalu ilinniaqqinnerit
qaffasissumi inissisimanissaat qulakkeerneqarniassammata.
 
Kisianni taamaaliornikkut Inerisaaviup maanna ingerlateriigai pilliutigineqassanngillat. Suliammi
taakku meeqqat atuarfiata pitsaassusaata ineriartortuarnissaannut pingaaruteqarluinnarput taamalu
nunatsinni ilinniarnerup qaffasissuunissaanut tunngaviliisuullutik.
Taamaattumik suliassat taakkua minnerpaamik ullumikkut aningaasaliissutigineqartartut
amerlaqataannik aningaasaliiffigineqartariaqarput.


Qanoq qulakkeerneqarsinnaanerinut IMAK-ip isumaa siulliullugu saqqummiutissavara. Tulliullugu
inatsisissatut siunnersuutip qulakkeerisuunnginneranut IMAK-ip isumai saqqummiutissavakka.

IMAK-imit siunnersuut


IMAK-ip siunnersuutaa takussutissinniarlugu titartakkanik marlunnik pineqartumut ersersitsisunik
takutitsissaanga.


Takussutissap 1-ip qeqqani Ilisimatusarfik suliffeqarfiillu maanna ingerlatai siunissamilu
ingerlatassai takuneqarsinnaapput.
Ilinniarfissuaq, ataaniittoq aamma takuuk, Tusagassiortunngorniarfik, inunnik
isumaginnittunngorniat ilinniarfiat, peqqissaasutut ilinniarfik inatsisissatut siunnersuut
naapertorlugu Ilisimatusarfimmut atalissapput.


Avataatungaaniipput suliffeqarfiit Ilimmarfimmut ilaalersussat. Ilisimatusarfik qiterlinngorlugu
inissinneqarpoq, tassami siunnerfigineqarmat, ilaatigut allaffeqarnikkut qitiusumik inissisimassasoq
ilaatigullu ilisimatusarnernut ilinniaqqinnernullu ilisimatusarnermik aallaaveqartunut
immersuisuussasoq.


IMAK-ip siunnersuutaa naapertorlugu, Inerisaavik suliffeqarfiussaaq nammineerluni aqutsisoqartoq
immikkullu aningaasaliiffigineqartartoq, soorlu Oqaasileriffik Allagaateqarfik il.il.assigalugit.


Inerisaaviup ullumikkut ingerlatai:


Atuartitsinermi atortunik ineriartortitsineq
Atuartitsinermi atortunik atukkiisarneq
Paasissutissiinermik suliaqarneq
Faginut siunnersorteqarnermik ingerlatsineq – matumani ilanngullugit misilitsinnernik
nalilersuinermik ineriartortitsineq aamma pisinnaasanik misilitsinnerni atugassanik ineriartortitsineq
Pikkorissaanermik ilinniaqqinnernillu ingerlatsineq – ilisimatusarneq aallaavigalugu aamma
pikkorissarnerit allat
Ilikkagassatut anguniakkanik suliaqarneq

Nalilersuineq
Qarasaasiakkut attaveqaqatigiinnermik ingerlatsineq
 Ilisimatusarneq


Suliassat Inerisaaviup ullumikkut ingerlatai Inerisaavimmiiginnassapput, taamaallaallu
ilisimatusarnermut tunngasortaa aningaasaliissutillu tassunga tunngasut Ilisimatusarfimmut
nuunneqassapput.
Ilinniartitsisut ilinniaqqittarnerannut aningaasaliissutit, matumani ilinniaqqinnerit
ilisimatusarnermik aallaavillit ilanngullugit Inerisaavimmut aningaasaliissutinut ilaaginnassapput.
Tamatuma saniatigut ilinniaqqinnerit Ilinniarfissuarmut aningaasaliissutigineqartartut
Inerisaavimmut nuunneqassapput, tassami Ilinniarfissuaq Ilisimatusarfimmut atalersussaammat,
inatsisillu naapertorlugit ilisimatusarneq aallaavigalugu ilinniaqqinnernik taamaallaat
neqerooruteqarsinnaalissammat.


Bevillingsfordeling kto. 40.12.24
Ilimmarfik


Inerisaavik


Grønlandica


Landsarkivet


Sprogsekretariatet


Ilisimatusarfik


Ilinnarfissuaq 


Journalistuddannelsen


Socialrådgiveruddannelsen


Takussutissiami 2-mi takutinneqarput suliffeqarfinnut ataasiakkaanut aningaasaliissutit Ilimmarfiup
kontoanut nuunneqartussat. Maluginiarneqartariaqarporli aningaasanut inatsisissatut siunnersuummi
aningaasaliissutit sorliit Naatsorsueqqissaartarfimmeersuunersut aamma
peqqissaasunngorniarfimmeersuunersut takuneqarsinnaanngimmat. Qularnanngitsumik
suliffeqarfinnut KIIIP-ip ataaniittunut aningaasaliissutit taamaallaat ataatsimoortinneqarsimapput.


Inerisaaviup ingerlatsinera ullumikkut ukua naapertorlugit ingerlanneqarpoq:


1.  Ilisimatusarfik pillugu inatsit, matumani pineqarpata qaffasinnerusumik ilinniaqqinnerit, tassa
diplomitaarniarluni, masterinngorniarluni kandidatinngorniarlunilu ilinniarnerit.


2. Meeqqat atuarfiat pillugu inatsit, Inerisaaviup ingerlataani allani malinneqartoq.

2007-imut aningaasanut inatsimmi konto 40.01.10-mi, Inerisaavik/Pilersuiffimmut tunngasumi
takuneqarsinnaavoq (ingerlatsinermut aningaasaliissutit).


Inatsisit naapertorlugit Ilisimatusarfiup isumagisassaasa ilaat siunissami Inerisaaviup
Ilisimatusarfimmit pisiarisassavai, soorluttaaq manna tikillugu Inerisaaviup suliassat assingusut
Ilisimatusarfimmit pisiarisarai.


Taamaalilluni meeqqat atuarfiannut aningaasaliissutit atuuffiisaminnut atorneqarnissaat
qulakkeerneqassaaq.


Ilisimatusarfiup Inerisaaviullu akornanni qanittumik suleqatigiittoqarnissaa ersarippoq, tassami
Inerisaavimmi atorfillit meeqqat atuarfiannut attuumassuteqartut paasissutissanik, misilittakkanik
il.il. Ilisimatusarfimmi ilisimatusarnermut ingerlatitseqqissinnaammata. Assigisaanik Ilisimatusarfik
ilisimatusarnerit aallaavigalugit pikkorissarnerit suut, nalilersueriaatsit suut il.il. piukkunnarneruneri
pillugit Inerisaavimmut siunnersuisassammat.


Aamma pissusissamisuussaaq, Inerisaavimmi atorfillit pisinnaasaqarfitik naapertorlugit
Ilisimatusarfimmi atorneqartassappata, soorlu saqqummiussisutut, tamatumunnga
isumaqatigiissuteqareerneq naapertorlugu.


Aamma Inerisaaviup Ilisimatusarfimmik Ilimmarfimmilu suliffeqarfinnik allanik allaffissornikkut
suleqateqarnissaa pissusissamisuussaaq. Suliffeqarfiimmi arlallit Ilisimatusarfimmut
ilanngunneqartussaanngimmata.


Atorfeqartitaanermut tunngasut:
Taamatut siunnersuuteqarnikkut atorfeqartitaanermut tunngasut ajornartorsiutaanavianngillat,
tassami atorfillit maanna atorfigisatik atorfeqarnermilu atugassarititaasut allanngortinnagit
pigiinnarsinnaassammatigik.


Siunnersuummut saqqummiunneqartumut oqaaseqaatit


Inerisaaviup ingerlanneqarnera.
Inerisaaviup ingerlanneqarnera siusinnerusukkut taaneqareersutut ukua naapertorlugit
ingerlanneqarpoq:


3. Ilisimatusarfik pillugu inatsit, matumani pineqarpata qaffasinnerusumik ilinniaqqinnerit, tassa
diplomitaarniarluni, masterinngorniarluni kandidatinngorniarlunilu ilinniarnerit.


4. Meeqqat atuarfiat pillugu inatsit, Inerisaaviup ingerlataani allani malinneqartoq.


2007-imut aningaasanut inatsimmi konto 40.01.10-mi, Inerisaavik/Pilersuiffimmut tunngasumi
takuneqarsinnaavoq (ingerlatsinermut aningaasaliissutit).


Inatsisissatut siunnersuummut oqaaseqaatini ersarissumik oqaatigineqarpoq Inerisaavik
suliffeqarfittut nammineq ingerlasutut atorunnaassasoq siunissamilu Ilisimatusarfiup
ataaniilissasoq.

2008-mut Aningaasanut Inatsisissatut siunnersuummi konto 40.12.24-mi Ilimmarfimmut
tunngasumi (ingerlatsinermut aningaasaliissutit) aamma takuneqarsinnaavoq Inerisaavik
Ilisimatusarfimmut atalissasoq, tassa Inatsisartut Ilisimatusarfimmut inatsisaat atuutilerpat.
Kisianni Inerisaaviup Ilisimatusarfimmut ilanngunneqarnermi kingornagut meeqqat atuarfiannut
peqqussut naapertorlugu ingerlatsinissaanik allassimasoQANNGILAQ, naak tamanna
siusinnerusukkut ilaagaluartoq.


Naalakkersuisut meeqqat atuarfiat pillugu peqqussummi § 31 naapertorlugu pisussaapput,
makkununnga tunngatillugu naleqquttumik siunnersuinermik ingerlatsissallutik: atuartitsinermi
atortunik ineriartortitsineq, meeqqat atuarfianni ilinniartitsisunut pisortanullu pikkorissaaneq
ilinniagaqaqqinnernillu ingerlatsineq, pamersaanermut ilisimatusarneq ineriartortitsillunilu
suliniuteqarneq aamma atuarfiup atuartitsinermik ingerlatsineranik nalilersuineq.


Suliassat tamakkua tamarmik maannamut Inerisaavimmit isumagineqarput. Kisianni inatsisissatut
siunnersuut aamma aningaasanut inatsimmut oqaaseqaatit naapertorlugit suliffeqarfik
atorunnaarsinneqassaaq aningaasaliissutillu Ilisimatusarfimmut nuunneqassallutik.


Ilisimatusarfik pillugu Inatsisartut inatsisaanni § 2-mi ilinniakkat sorliit Ilisimatusarfiup
neqeroorutigisinnaasai erseqqissumik taaneqarput aamma § 9-mi Ilisimatusarfiup siulersuisuisa
pisinnaatitaaffissaat taagorneqarput.
Aalajangersakkani taakkunani soorlu makkununnga pisinnaatitaaffiliisoqanngilaq: pikkorissarnerit
ilisimatusarnermit appasinnerusut, meeqqat atuarfiini atuartitsinermi atortussanik
saqqummersitsisarneq, meeqqat atuarfiannut siunnersuinermik ingerlatsineq, atuarfinni
qarasaasiakkut attaveqaqatigiinneq, misiliinermi atortussiorneq imaluunniit misilitsissutissanik
suliaqarneq il.il.


Taamaattorli aalajangersakkat naapertorlugit siulersuisut aningaasaliissutit Ilisimatusarfiup
nalinginnaasumik ingerlattagaannut atuinissamik piginnaatitaapput.
Siunnersuummi aningaasanut tunngasunut oqaaseqaatini aamma taaneqarpoq, Ilisimatusarfik
suliffeqarfittut ukiumut 13 million koruuninik aningaasaliiffineqartarunnaarluni 100 million
koruuninik aningaasaliiffigineqartalissasoq – tassa ersarissumik oqaatigalugu taamaappoq – taakku
Ilisimatusarfimmut aningaasaliissutaapput, naak aningaasanut inatsisissatut siunnersuummi
Ilimmarfiup ingerlanneqarneranut aningaasaliissutitut taaneqaraluartut. Tassa aningaasaliissutit
siulersuisut inatsit naapertorlugu aalajangersaavigisinnaasaat.


TASSA Inerisaavik matuneqassaaq taamaalillunilu, pamersaanikkut ilisimatusarnermi aamma
ilinniaqqinnerni, naalakkersuisut pisussaaffilerneqarput taamaallaat ilisimatusarnermik
qaffasissulimmik ingerlatsinissamik. Peqatigitillugu Inerisaavimmut aningaasaliissutit tamarmik
tassunga nuunneqarput.


Tassunga atatillugu KIIIP ilisimatitsivoq, siulersuisut Inerisaaviup maannamut ingerlataasa
ingerlateqqinnissaannut pisussaaffeqartut, aningaasanummi inatsisissami tamanna
siunnersuutigineqarmat.


Nalinginnaasumik inatsit aalajangersimasumut tunngasoq (matumani Ilisimatusarfik pillugu inatsit),
aningaasanut inatsisiliornikkut, immikkut ittumik inatsisiliuunneqarsinnaanngilaq. Tamanna

inatsisit isumannaatsuunissaannut ajornartorsiutaalluinnarpoq. Kisianni inatsimmut suli
akuersissutigineqanngitsumut atatillugu siunnersuutigineqarnera eqqumeeqaaq.
Aalajangersimasumut inatsisikkut anguniakkat anguneqarnissaat soormi qulakkeerneqaannaruni.


Siunnersuut saqqummiunneqartoq naapertorlugu kommunit sulisullu Ilisimatusarfimmi
pikkorissarnerit sorliit Naalakkersuisut kommunillu akornanni suliassat agguataarnissaannut
isumaqatigiissutaannut ilaanersut siunissami takusinnaanavianngilaat.
Taamatuttaaq ilinniartitsisut pikkorissarnerit neqeroorutigineqartut sorliit atorfeqartitaanerminnut
attuumassuteqarnersut aamma Naalakkersuisut IMAK-illu akornanni isumaqatigiissutinut ilaanersut
takusinnaassanngilaat.


Årskursusertarnermut aningaasaliissutaasartut tassaapput LC-p (Lærernes Centralorganisation)
sulisitsisullu akornanni isumaqatigiissutaanikuusut taakku naleqartinneqarnikuullutik atorfiit
inuttalerneqartussat nalingisa 3 %-ii.
Aningaasaliissutit taakku Inerisaaviup aaqqissugaanik atuarfinni sulisut ilisimatusarnermut
tunngasunik pikkorissartinneqartalissammata.nuunneqassasut isuqatigiissutigineqarnikuupput,
taamanikkut aaliangiunneqarmat nunatsinni meeqqat atuarfianni Danmarkimi årskursusertarneq
atorunnaarsinneqassasoq. Siunnersuummi saqqummiunneqartumi meeqqat atuarfiannut
iluaqutigineqarnissaat qulakkeerneqarnikuunngilaq.


Tassami pikkorissaaneq aamma ilinniartitseqqinneq ilinniartitsisut meeqqat
atuarfianniiginnarnissaannut pingaaruteqartorujussuummata tamatumalu peqatigisaanik atuarfiup
qaffasissumik inissisimanera qulakkeerneqarsinnaammat.


Tamatuma assigisaanik Ilinniarfissuup maannakkut ilinniartitsisunut ilinniaqqinnernik
ingerlatsinera qulakkeerneqanngilaq.


Inerisaavimmi ullumikkut atorfeqartunut atorfeqartitaanermi atugassarititaasut:


Inatsisissatut siunnersuummi oqaatigineqarpoq, suliffeqarfinni Ilisimatusarfimmut atalersussani
sulisut, maannakkut atorfeqartitaanertik pigiinnassagaat.


Peqatigitillugu paragrafimut tassunga oqaaseqaatini allassimavoq, 2007-imi ukiakkut sulinerup
sivisussusissaa pillugu isumaqatigiissusiortoqarnissaa naatsorsuutigineqartoq.


IMAK 2007-imi ukiakkut sulinerup sivisussusissaa pillugu isumaqatigiissusiortoqarnissaanik
ilisimasaqanngilaq. Ilisimaneqareersutut piffissami isumaqatigiinniarnerit nalinginnaasut marluk
akornanni, aatsaat isumaqatigiinniartoqarsinnaavoq atorfinnik nutaanik pilersitsisoqassagaangat
imaluunniit isumaqatigiinniarnerni nalinginnaasuni tamanna isumaqatigiissutaasimappat. IMAK-ip
aamma Namminersornerullutik Oqartussat akornanni taama ittumik isumaqatigiissuteqanngilaq.
Ilinniagartuunut tunngatillugu sulinerup sivisussusissaa pillugu nutaamik
isumaqatigiissuteqartoqarnissaa naatsorsuutigineqartoq IMAK-imut ilisimatitsissutigineqarpoq,
kisianni Inerisaavimmi atorfillit ilinniagartuut isumaqatigiissutaannut ilaanngillat.


Ilinniagartuut isumaqatigiissutaanut nuutitsinikkut IMAK-imut ilaasortat arlalissuit akissarsiaat
appariassapput pisinnaatitaaffimmillu ilaannik aannaasaqassallutik. Tamatuma saniatigut

atorfeqartut amerlanersaat tjenestemandiupput, tjenstemandiunertik attatiinnarlugu imaaliallaannaq
ilinniagartuut isumaqatigiissutaannut nuutsinneqarsinnaanngitsut.
Tamanna annaaneqarpat ukiut pingasut akissarsiaqartitsisoqarsinnaavoq kingornatigullu
soraarnerussutisiaqalerneq.


Faginut siunnersortit amerlanersaat piffissami aalajangersimasumi atorfiliusarput meeqqallu
atuarfiannit atorfimminnit sulinngiffeqartuullutik taamatullu atorfeqartitsineq piffissap
aalajangersimasup naanissaanut atuuttussaavoq.


Kiisalu, Inerisaavimmi ullumikkut atorfeqartinneqartut amerlaqisut ilinniagartuut ilinniarfianni
atorfinitsinneqarnissaminnut piumasaqaataasunik naammassinnissimanngillat.


Taamaattumik, sooq sulisut kattuffii suliap ingerlanneqarnerani siusinnerujussuakkut
akuutinneqarsimannginnerat, IMAK-imit paasiuminaatinneqarpoq, minnerunngitsumik sulisut
toqqissisimanissaat pillugu kingornatigullu suliakkiutigineqartartut aningaasartuutaasaqisut
pinngitsoorniarlugit.


Soorunami ajornartorsiutit matumani eqqartorneqartut inunnut ikittuinnarnut tunngassapput, KIIIP-
imit oqaatigineqartutut Inerisaaviup ilaannaa Ilisimatusarfimmut nuunneqassappat. Kisianni
oqaatigineqareersutut tamanna inatsisissatut siunnersuummi aamma 2008-mi aningaasanut
inatsisissatut siunnersuummi allassimanngilaq.


Naggasiut:
Oqallissaarut una kiisalu tusarniaanermut IMAK-ip akissutaa, Inatsisartunut ilaasortanut
Naalakkersuisunullu allakkat innersuussutigalugit IMAK-ip siulersuisuiniit ataatsimiititaliamut
ilungersortumik innersuussutigissavarput, siunnersuut allanngorteqqullugu, taamaalilluni nunatsinni
meeqqat atuarfiat ajorsartutut inissisimaleqqunagu, aamma suliffeqarfinni kattunneqartussani sulisut
toqqissisimaqqilerniassammata.








  


21. oktober 2007  UKA 2007/37


  


Uunga 


allannguutissatut siunnersuut 


 
Ilisimatusarfik pillugu Inatsisartut inatsisissaannut siunnersuut 


Siunnersuutip aappassaaneerneqarnerani Inatsisartut Kultureqarnermut 
Ilinniartitaanermullu Ataatsimiititaliaani amerlanerussuteqartunit Siumumit, 
Atassummit Inuit Ataqatigiinnillu saqqummiunneqartoq. 


 
§ 12-imut 


§ 12, imm. 3 imatut oqaasertalerneqassaaq: 
"Stk. 3. Rektori aamma rektorip tullersortaa minnerpaamik kandidatitut 
ilinniarsimasuussapput Ilisimatusarfiup ilinniagassatut sammisaasa arlaanni aamma 
Kalaallit Nunaanni pissutsinik ilisimasaqassapput ilinniartitaanermullu pissutsinik 
paasisimasaqassallutik. Aammattaaq rektori ilisimatusarnermik ilinniatitaanermillu 
sammisaqarfinnik aqutsinermik inerisaanermillu misilittagaqassaaq." 


 
§ 19-imut 


§ 19, imatut oqaasertalerneqassaaq: 
"§ 19. Institutimi aqutsisoq aqutsisuuffissaminut naapertuuttumik 
ilinniagartuujussaaq, ilinniagassami ilinniarsimasamini ilinniartitsinermillu 
misilittagaqassalluni." 


  





